
11 «Chor 3», entruida da Gaetana Cauzillo (amez) e accumpagna da Christian Klucker al clavazin, exerciteschan
il saut tenor ina chanzun actuala.

Provas spezialas sut cundiziuns spezialas

Co la «Stimmwerkbande» exercitescha en temps da pandemia

BARTOLOME TSCHARNER/FMR

H Chantarn’e betg lubi per il mument.
Quai periclitescha fitg I'educaziun
musicala d'uffants e giuvenils. Per
tuttina pudair scolar questas abili-
tads e promover il contact social tran-
terils giuvenilsfail dirigent Christian
Klucker provas spezialas cun ses
chors. 1ls 2004 ha Christian Klucker
funda la «Stimmwerkbande», ses chor
per uffants e giuvenils che porscha ina
scolaziun chantica en pau speziala per
marttaniglia surtut da la regiun da Cui-
ra, da Flem e dal Grischun Central.
«Dentant purschain nus trais stgalims
da chors», fa a savair Richard Just, il ma-
nader administrativ. «Da bunamain
quatter onns enna ha nossa scola er il
status uffizial da scola da musica»,

aschunta Jorg Weyermann, il president
da la societad purtadra.

Mo sumsumar las chanzuns
En las localitads da la Commercialstras-
se a Cuira s'entaupan mintga mardi saira
las commembras ed ils commembers dal
«Chor 2 e 3» per far provas cun lur in-
structuras Christine Sonder, Manuela
Tuena, il manader artistic Christian Klu-
cker e la magistra da saut e coreografia
Gaetana Cauzillo. La mesemna suenter-
mezdi exercitescha Carmen Klucker cun
il «Chor 1». Las giuvnas chantaduras e
chantadurs dastgan emprender las melo-
dias cun sumsumar las chanzuns e ritmi-
sar en las pli differentas modas e manie-
ras. «Impurtant esi da vesair regularmain
ils uffants e da'ls pudair porscher tut quai
ch’é pussaivel», di Christian Klucker che

metta uss auters accents durant las pro-
vas cun punctuar surtut il ritmus ed il
moviment latiers, exprimi cun sauts.

Dar la pussaivladad
da vegnir ad exercitar
Igl ¢ alura era zunt impressiunant d’ob-
servar, cun tge engaschament e tge letez-
za ils uffants e giuvenils fan part da quel-
las provas che vegnan sa chapescha fa-
tgas resguardond tuttas mesiras da pro-
tecziun prescrittas. «Igl ¢ essenzial, ch’ils
uffants hajan la pussaivladad da vegnir
a provas, uschiglio na vegnan betg sco-
ladas lur abilitads musicalas u che quel-
las van a perder dal tuttafatg», motive-
scha Klucker ses engaschament spezial
che saja da basegns en quest temp extra-
ordinari, agiuntond che la part sociala
da talas entupadas saja era centrala. «I'sa

legran da pudair sa scuntrar e sa barat-
tar», di Klucker, avant ch’el fa resunar
I’enconuschenta chanzun «Jerusalema,
tenor la quala las mattas dal «Chor 3» sa
movan cun ils pass che vegnan sautads
da preschent sin 'entir mund.

Provas creativas cun mascrinas
ed aria controllada

Tut las chantaduras ed ils chantadurs da
passa dudesch onns portan tut il temp ina
mascrina. Durant tuttas provas mesira
Christian Klucker cun in apparat spezial
ils erosols per ventilar tut tenor basegns.

Dentant exercitescha il «Chor 2» cun
Christine Sonder il text tenor il ritmus
d’ina chanzun, battend quel cun fista,
batgettas ed a splatschond. «lls exercizis
da pronunzia ritmics ¢n in’alternativa al
chant», manegia Jérg Weyermann. «Cun

questas provas pudain nus mantegnair il
meglier pussaivel il trenament musical e
porscher als giuvenils in tant normal-
itad», agiunta Richard Just.

In'autra finamira da questas provas sa-
ja, sper 'exercizi musical, surtut da ren-
der plaschair als giuvenils. «Cun quai rin-
forzain nus lur psica e lezza rinforza lur
sanadad», pretenda Just. Perd I'admini-
stratur lascha era percorscher, ch’i na sa-
ja tuttavia betg simpel da mantegnair il
manaschi da lur scola da chanten il temp
ck’ins n’astga betg chantar.

Ils geniturs sa mussian leds e cuntents,
che lur uffants hajan in’occupaziun in-
spiranta, conferman Just e Weyermann.
«Nus essan fitg motivads, innovativs ed
avain ina tenuta positiva envers il temps
actual: Nus n’ans laschain betg scura-
schar, concluda Richard Just.

